Die binnetrede van ŉ vreemde kultuur of 

gemeenskap met die oog op dienslewering

 Die wyse waarop ŉ interkulturele werker die nuwe vreemde kultuur en gemeenskap waar hy/sy  gaan werk,  binnetree,  gaan sy/haar bediening in die gemeenskap sterk beïnvloed. Eerste indrukke en ervaringe van die gemeenskap met die werker en omgekeerd, kan iemand se bediening vir jare ten goede of ten kwade stempel.   Foute wat aan die begin gemaak word, neem soms baie lank om later te herstel te word terwyl ŉ stewige fondament vir ŉ werker nog vir jare van waarde kan wees.   Wat volg is enkele riglyne om interkulturele werkers te help om so te begin dat vertroue gewen, gemeenskap geskep en die potensiaal van die werker en die gemeenskap tot ontplooiing kom en volhoubaarheid gedien word.

Die basiese houding, gesindheid en benadering van die werker:
om soos Jesus in die wêreld diensbaar te wees
Volgens Joh.17:18 bevestig Jesus in sy gebed vir die dissipels dat Hy hulle na die wêreld gestuur het soos sy Vader hom na die wêreld gestuur het.    Die “soos” verwys nie net op ŉ bepaalde ooreenkoms tussen die doel van Jesus se bediening en dié van sy dissipels nie, maar wil ook benadruk dat daar ooreenkomste in die styl van bediening sal wees.    Ten einde “soos” Jesus in die wêreld werksaam te wees, moes die dissipels in alles die voorbeeld van Jesus ernstig neem.    Hulle bediening, hoewel nie identies nie, moes iets van die bediening van Jesus weerspieël.   

Ten einde sondaars in hulle nood te bedien, het Jesus nie net aan sy eie belange gedink nie, maar ook aan hulle nood en daarom nie aan sy posisie van mag en heerlikheid vasgeklou nie, maar homself verneder en aan mense gelyk geword.(Fil. 2:4-6).    Die ewige Woord het mens geword en onder ons, sondaars en mense in nood, kom woon (Joh.1:14).  Ten einde sondaars aan die liefde en geregtigheid van God bekend te stel, het Jesus homself volledig, behalwe vir sonde, aan die kultuur en leefwyse van mense onderwerp.   Om soos Jesus in die wêreld gestuur te word beteken dat gelowiges hulle eie gemaksones en heerlikheid sal verlaat om hulle volkome met die mense te identifiseer wat hulle met die liefde en genade van die God wil bedien.    Dit beteken dat die “gewer” die inisiatief sal neem om die leefwêreld van die mense in nood te betree, te leer ken ten einde die mense in hulle konteks lief te hê en met die gawes van God te dien.   

Terwyl Jesus hom volledig met sondaarmense geïdentifiseer het deur self mens te word, is sy bediening egter ook deurgaans gekenmerk deur die waardes van die Koninkryk van God.   Dit het beteken dat sy bediening nie net gekenmerk is deur ŉ identifikasie met mense in hulle nood nie, maar ook deur weerstand en kritiek teen gesindhede, waardes en dade wat in stryd was met  die liefde en wil van God.   Vir die interkulturele werker wat Jesus navolg, is dit belangrik om daarop  te let dat Jesus byvoorbeeld: 

· nie gekom het om te heers nie, maar om in die gestalte van ŉ slaaf diens te lewer (Fil.2:7; Mk.10:45);

· met mense uit alle sektore van die samelewing gemeng het en die menswaardigheid van almal gerespekteer het;

· nie geskroom het om sonde en tekortkominge uit te wys of te ontmasker nie (Mat.23), maar terselfdertyd telkens beklemtoon het dat sy liefde en genade vir almal beskore is (Mat 11:28; Joh. 2:37)

Paulus het in navolging van Jesus ook gepoog om hom volledig met die mense te identifiseer aan wie hy die evangelie van God wou bedien (1 Kor. 9:19-23;Hd: 21:23-26).   Hy moedig ook sy medewerkers aan om sy voorbeeld te volg (Hd.16:3).  Eie kulturele tradisies mag nie gehandhaaf word ten koste van die verkondiging van die evangelie nie.

Die noodsaak vir interkulturele werkers om ŉ nuwe kultuur en gemeenskap te betree in die dienskneggestalte van Jesus waar die ander se eer en belange gedien word terwyl die werker afstand doen van enige selfsug of eersug (Fil.2:3),  kan nouliks oorbeklemtoon word.     Die werker se lewe moet staan in die teken van leer eerder as dié van ekspert;  van luister eerder as praat; van die begeerte om te verstaan eerder as om verstaan te word; volgeling eerder as leier.

          Bestudeer die volgende Skrifgedeeltes aan die hand van die volgende vrae (Elke

          gedeelte beantwoord nie noodwendig al die vrae nie)

          Joh. 17:9-23;    Fil. 2:1-8;  1  Kor. 9:19-23; Mark 10:42-45.

1. Watter houdinge of gesindhede vir werkers in die Koninkryk van God word hier beklemtoon?

2. Watter belofte of bemoediging vir werkers in die Koninkryk van God kom hier ter sprake?

3. Watter vermaning of opdrag vir werkers in die Koninkryk word onderstreep?

         Lees die onderstaande aanhaling (The training of servants) en:

         a)   Onderstreep die gedeeltes wat vir jou lig werp op die wyse waarop ŉ interkulturele 

               werker sy dienswerk in ŉ nuwe (arm) gemeenskap moet aanpak. 

         b)  Omkring sake wat vir jou persoonlik ŉ uitdaging of probleem bied
(Alhoewel die gedeelte geskryf is vir mense wat in arm gemeenskappe werk, werp dit waardevolle lig op die binnetrede van enige gemeenskap)

The training of servants

Luke 9:1-17 is a remarkable passage. Jesus prepares his disciples to send them out for service. He takes them through three stages: a plunge into the community, interrupted reflection, and learning through doing. These three stages are essential to prepare ourselves for true leadership for transformation.

• A plunge into the community

Luke 9 tells the story of the rounding off of Jesus’ task in Galilee. He empowered his disciples to become the heralds of his kingdom. The disciples were supposed to tell in the homes of the peasants of Galilee what Jesus did to his followers. To do so they first had to gel rid of the ever-present temptation to be honoured. They had nothing visible to offer or defend themselves with, so they had to become the dependents of those to whom they were to minister. They became guests in humble peasant homes. If friendship did not develop out of this human contact, they had to leave. Human relationships, built on human values, became the bridge to carry the substance of the kingdom to people.

The greatest temptation of a leader, or a person who would like to be of help in a needy community, is to display his or her own abilities and independence. “I can do everything for you and need nothing from you”, we communicate. We believe in a display of power and strength. People brought up in a Western culture always plan and prepare for every possibility. Good leadership means to be prepared, assured and self-sufficient. This, however, is not good for contact and acceptance in a community where there are many needs. Nothing is as irritating as a self-satisfied, smug visitor. It creates distance…. The disciples had to learn what it meant to be without the luxuries of life, to share whatever they had and to accept the humble gifts of those they came to serve.

In Christian service there is no substitute for good relationships built on friendship and common experience. This, however, is a lesson to be learnt through experience. You will never know how it feels, and never understand the language of the poor, if you are not prepared to lay aside your staff, bag, bread, money and extra tunic, and feel with them what it means to be powerless and without anything extra. Disciples of Christ must learn to stand in the shoes of the needy, and become their friends and brothers and sisters, prepared to share a common history. A distant, powerful authority may help, but cannot change the lives of the poor. A leader has to learn what it takes to receive. I always find it difficult to believe that someone appointed by some power to aid people “down there” is able to “reach out’ far enough. Such appointees might do something for people, but will always fail to bring about intrinsic transformation in the lives of those people, unless they are prepared to make themselves vulnerable, with all the risks attached. I have seen excellent people fail hopelessly in a poor community, because they could not manage without their “staff, bag, bread, money and extra tunic……. Charitable service done from a distance may meet urgent needs, but it creates as many problems as it solves. ……. When Jesus sent his unprepared and vulnerable disciples to the peasants of Galilee, it was a way of breaking down the barriers between them as future leaders and the people.

• Interrupted reflection

After this experience, which the disciples must have found anything but easy, they longed for a retreat with Jesus. This was normal. They needed time to discuss their experience, a time for reflection. Luke says they reported to Jesus what they did and “they withdrew by themselves to a town called Bethsaida” (Luke 9:10).

One of the most common problems of people working with the poor is activism — doing anything is better than nothing. However, understanding is more important than acting. I do not mean mere theoretical work. It is possible to go through university and never learn to reflect on what we are doing, and therefore fail to understand the meaning of our service. Academic work may be necessary to get correct information, but information is not enough when new situations have to be faced. Understanding a task is not the same as having academic knowledge about it.

Through understanding we become part and parcel of what we are doing. We need a vision that goes beyond knowledge. We have to believe in what we are doing. Without this kind of understanding involvement with the poor can turn into a desperate struggle leading nowhere.

Jesus took the disciples for a time of necessary reflection.  But even this time of report and reflection could to be interrupted. People are always more important than programmes.

• Learning through experience

Jesus took his disciples through a process.

First, he empowered them with the authority to deal with people in their totality. They had to know there was no dichotomy between the spiritual and material. They had to deal with people as they presented themselves in the diversity of their needs.

Second, he wanted them to experience being on the receiving end of hospitality. They became vulnerable and dependent on their hosts and had to learn to build relations not through power, but through weakness.

Third, they took time for reporting and reflection to understand what they were doing. This intellectual activity came only third on the list.

Fourth, he made them learn through the handling of a specific situation, learning through doing, when he fed the crowd.

People in their thousands followed the disciples to Jesus. The disciples were overwhelmed….. How could he welcome thousands of people where neither shelter nor food was available? They asked Jesus, without hesitation, to send them away to go and find food for themselves. Jesus then did what was necessary. He told them: “You give them something to eat”. The presence of Jesus is never an escape from assuming responsibility…… Only after accepting responsibility they looked around for what was available….. The bread and fish they got from the young lad became the source from which the unbelievable feeding of thousands would take place. Usually that which is available in poorer communities is seen as worthless, no answer to any problem. Only by accepting what is available will we be able to grow towards a better future. Answers are not only found in the so-called developed world. The poor have answers of their own….  If we want to have development, let’s start where the people are and with what they have. This you only learn when you know them, respect them and are prepared to learn from them.” (Aangehaal met toestemming uit Bruwer 2001:91-97)

· Lingenfelter, S.G & Mayers, M.K. 1996.   Ministering Cross-Culturally. Michigan.

· Bruwer, E.   2001.   Beggars can be choosers.   Pretoria:IMER

Die waarde van oorsigtelike kennis van die gebied
en gemeenskap

Terwyl daar geen plaasvervanger is vir kennis en begrip van mense en kulture deur direkte en persoonlike blootstelling nie, beteken dit nie dat ander vorms om van mense en gemeenskappe te leer, waardeloos is nie.   Dit kan vir ŉ voornemende werker in ŉ nuwe gemeenskap van baie groot waarde wees indien hy/sy voor die fisiese binnetrede van die nuwe gemeenskap ŉ oorsigtelike studie van die gebied en die gemeenskap maak.   Hier  gaan dit nie om detail inligting nie, maar om ŉ oorsigtelike beeld van die geografiese gebied, die inwoners self en hulle geskiedenis.   

Die volgende informasie wat ingewin kan word deur boeke, tydskrifte, videos, films of onderhoude kan vir die werker van groot waarde wees:

Die geografiese area:  Tipografie, klimaat, digtheid van bevolking; infrastruktuur; veiligheidsituasie; siektes, landbou en verstedeliking.

Gemeenskap:  Etniese samestelling en tale; godsdiens, geletterdheid; beroepe, inkomstegroepe, werkloosheid;  gemeenskapsdienste; gemeenskapsleiers;  politieke partye. 

Geskiedenis:   Ontstaan van die gemeenskap; uitstaande gebeure waarby die gemeenskap betrokke was en is; feesdae, belangrike leiers van die verlede;  die verhouding met ander gemeenskappe in die onmiddellike omgewing en die breë gemeenskap.

“Bonding”
“Bonding” dui op die proses waardeur “vreemdelinge” en die “plaaslike bevolking” die ervaring ontwikkel dat hulle by mekaar hoort en daar harmonie, respek en vrede met mekaar ervaar word.   Dit dui op die gevoel van “ek is deel van die groep”.  Paul Hiebert het êrens die volgende geskryf:   “We all tend to treat strange people and new cultures as scenery.   We also tend to see those who work for us as machines, whether they are secretaries, nurses, or servants.   The most crucial change that must take place in our adjustment to a new culture is to learnt to see its people as ‘people’ – as human beings like ourselves - and their culture as our culture.  We need to break down the barrier that separates us into ‘we’ and ‘they’.   But this lesson is not new.   It lies at the heart of the Christian message of love.”     As proses is “bonding” baie belangrik aan die begin van dienswerk in ŉ nuwe vreemde gemeenskap, maar dit is ŉ saak wat voortdurend deur veral die nuweling gestimuleer moet word.

Thomas en Elizabeth Brewster gebruik die bindingproses (bonding) wat net na geboorte tussen pasgeborenes en hulle moeders by mense en diere voorkom, as ŉ analogie van die bindingsproses wat kan plaasvind tussen ŉ vreemdeling en ŉ nuwe kultuur.  Hulle noem ŉ aantal dinge wat van groot waarde kan wees vir enige iemand wat in ŉ nuwe kultuur  moet gaan werk, hetsy in ŉ heeltemal nuwe land of net in ŉ ander etniese of subkultuurgroep.    (Hulle artikel fokus hoofsaaklik op sendelinge wat in ŉ ander land in ŉ nuwe vreemde kultuur gaan werk).    

Die Brewsters wys daarop dat fisiese en psigologiese faktore net na geboorte die pasgeborene en die moeders op ŉ unieke wyse voorberei om op ŉ baie intieme wyse met mekaar te bind.   Hierdie faktore is nie later meer teenwoordig nie en die besondere binding moet gou na geboorte plaasvind.   Dieselfde is waar van vreemdelinge wat ŉ nuwe kultuur betree om daar te woon en te werk.   By aankoms is vreemdelinge op ŉ unieke en besondere manier fisies, emosioneel en psigies gereed om mense van die nuwe kultuur te ontmoet, te leer ken en deel van die kultuur te word.   By aankoms het nuwelinge ŉ unieke openheid vir die nuwe kultuur en ŉ groot begeerte om dit te leer ken en te verstaan.   Hierdie openheid en begeerte om die mense te leer ken en meer van die kultuur te leer, kan gou vervaag na ŉ paar weke.   Voorts brand daar ŉ sterk geestelike begeerte om “goeie nuus” vir die mense te wees en die kennis en liefde van God met hulle te deel.   Indien hierdie fase nie reg benut word nie, gaan ŉ unieke geleentheid verby om die bindingsproses tussen die nuweling en die plaaslike gemeenskap goed op dreef te kry.

Die Brewsters is daarvan oortuig dat die wyse waarop nuwe sendelinge hulle eerste paar weke in die nuwe gemeenskap deurbring, deurslaggewend sal wees vir die hele proses om ervaring van binding met die nuwe gemeenskap te beleef.   Nuwe sendelinge moet onmiddellik direkte persoonlike en voortdurende kontak met die plaaslike bevolking hê.   Hulle wys daarop dat dit gewoonlik net teoreties moontlik is om ŉ nuwe kultuur op ŉ geleidelike stap vir stap wyse te leer ken as daar nie ŉ stewige fondament deur ŉ bindingsproses gelê is nie.   Faktore wat ŉ geleidelike bindingsproses bemoeilik is bv. die volgende:

· Die unieke gereedheid vir binding met die plaaslike gemeenskap wat reg aan die begin by die nuweling teenwoordig is, is verlore op ŉ latere stadium van sy/haar bediening.

· Binding met die plaaslike bevolking kan baie maklik vervang word met binding met medesendelinge of mense met ŉ soortgelyke kultuur as die nuweling wat ook in die gemeenskap woon en werk.   Wanneer die nuweling meer tyd met kultuurgenote spandeer, word die motivering ondermyn om met die plaaslike gemeenskap te meng omdat bv.

       -    die medesendelinge aan die nuweling die noodsaaklike inligting voorsien om in die nuwe tuiste 

            oor die weg te kom;

       -    die medesendelinge aan die behoefte voldoen om ervaringe te deel en nuwe mense te ontmoet

            die medewerkers van dieselfde kultuur voorsien dus in die sosiale behoeftes van die nuweling 

            so sterf die begeerte na intieme verhoudinge met die plaaslike bevolking;

· Indien die nuweling in die nuwe gemeenskap heel aan die begin by medewerkers van dieselfde kultuur tuisgaan of hoofsaaklik met hulle te doen kry, is dit onvermydelik dat die mense, doelbewus of onbewus, vir hulle brille sal voorsien waardeur hulle na die nuwe gemeenskap sal kyk.   In plaas daarvan dat die nuwelinge self die mense ontdek en ŉ persoonlike opinie en ervaring van hulle opbou, word hulle in hulle denke, houdinge en ervaring gestuur deur die denke en ervaring van die medewerkers.   So word die nuweling belemmer om persoonlike opinies oor en verhouding met die plaaslike bevolking op te bou.  Die insigte en ervaring van ander werkers van dieselfde kulturele agtergrond is belangrik en waardevol, maar nie heel aan die begin nie.

· Indien ŉ nuweling dadelik begin werk en geleidelik deel van die nuwe kultuur wil word, gebeur dit gewoonlik dat die werksverpligtinge die nuweling baie belemmer om genoeg tyd en energie te vind vir sinvolle blootstelling aan die nuwe gemeenskap.   Die nuweling is eenvoudig nie prakties of emosioneel vry om nuwe verhoudinge te begin en op te bou nie.

· Dit is baie moeilik om later in die bediening basiese foute te herstel of ŉ aanpassing in hulle lewenstyl te maak indien hulle na meer kennis van die gemeenskap bewus geraak het van foute of gebreke in hulle benadering of lewenstyl.    Wie as leerder vooraf tyd in die gemeenskap deurgebring het, sal waarskynlik minder sodanige foute maak.

Ten einde prakties aan die idee van binding uitvoering te gee, maak die Brewsters die volgende voorstelle:

· Nuwelinge moet van die belangrikheid van binding kennis neem voor hulle in die nuwe gemeenskap begin werk en aangemoedig word om ŉ doelbewuste besluit te neem om dit ŉ prioriteit te maak.

· Nuwelinge moet riglyne ontvang hoe om die bindingsproses aan die gang te kry.   Dit sluit hulp met die taal in soos enkele sinne oor die mees basiese sake waaroor daar gekommunikeer moet word:   “Waar is?”   “Wys my”,  “Dankie” ens.   Daar moet ook riglyne wees hoe hulle tydelike verblyf by plaaslike inwoners kan verkry.

· Die sendende organisasie moet dit vir die nuwelinge moontlik maak om vooraf enkele weke in die nuwe gemeenskap te woon.

· Die nuweling moet die minimum met hom/haar saamneem vir die bindingsfase:    Beperk bagasie tot 20kg en gebruik plaaslike transport.

Die idee met binding is nie om jou eie kultuur af te sweer nie, maar om te leer om in meer as een kultuur gemaklik en effektief te woon en te werk.   

Dit sou verkeerd wees om te oordeel dat die idee van binding net van waarde is vir diegene wat voltyds in ŉ vreemde kultuur gaan woon en werk.   Dieselfde basiese idee is ook geldig vir iemand wat net deeltyds in ŉ nuwe gemeenskap begin werk.    Om voor diensaanvaarding vir ŉ bepaalde tyd in die nuwe gemeenskap te gaan bly en geheel en al van die plaaslike bevolking afhanklik te wees vir alle fisiese, emosionele en sosiale behoeftes, bly een van die mees effektiewe maniere om die mense te leer ken, vertroue te skep en begrip vir die omgewing en gemeenskap te ontwikkel.   Selfs indien die bindingsproses miskien weens omstandighede meer struktureerd en planmatig verloop, is dit steeds van groot waarde (Daar word bv. vooraf ŉ gasheerfamilie identifiseer; enkele kontakte word vooraf organiseer, en sekere maatreëls word vir veiligheid getref.)

       *  Indien jy ŉ nuwe interkulturele werker is wat nog nie in jou nuwe omgewing begin 
          werk het nie, behoort jy daadwerklik te probeer om jou werkgewers (stuurders) te 
                oorreed om dit vir jou moontlik te maak om heel aan die begin van jou diensaan- 

                vaarding vir ŉ tydperk binne die nuwe gemeenskap te gaan bly in lyn met die 
                           Brewsters se riglyne.

                       *  Indien jy reeds geruime tyd werksaam is in ŉ interkulturele konteks, maar nie  wye 
                           en direkte kontak met die plaaslike gemeenskap waar jy woon en/of werk  gehad het 
                           nie,  behoort jy pro-aktief moontlikhede te ondersoek om tog wel vir ŉ tydperk in ŉ 
                           nuwe gemeenskap te gaan bly.


· Brewster, E.T. & Brewster, E.S.   Bonding and the missionary task. Lingua House, Pasadena. 1987.

